
Annotatsiya. Ushbu maqgolada Qoragalpog‘iston Respublikasi Qorao‘zak tumanidagi «Nurtilek-qoraozek»
fermer xo‘jaligi sharoitida turli rangga mansub (qora, ko‘k, sur) qorako‘l qo‘ylarining biologik xususiyatlari,
tirik vazni o‘zgarishi dinamikasi hamda ularning sut mahsuldorligiga ta’siri o‘rganilgan. Tadqiqot
natijalariga ko‘ra, bo‘g‘ozlik va laktatsiya davrlarida qo‘ylarning tirik vazni hamda o‘sish ko‘rsatkichlari
ranglar kesimida farglanishi aniglandi.

Kalit so‘zlar: Qorako‘l qo‘ylari, qora, ko‘k, sur ranglar, tirik vazn, mutlaq o‘sish, tirik vazn dinamikasi,
eksteryer ko ‘rsatkichlar, o‘sish va rivojlanish xususiyatlari.

Kirish

Bugungi kunda qorako‘l qo‘y zoti dunyoning 50 dan ortiq mamlakatlarida urchitilib, 600 dan
ortiq turli mahsuldorlik yo‘nalishidagi qo‘y zotlarining umumiy bosh soni 1,25 mlrd.ni tashkil etadi.
Dunyo miqyosida qorako‘lchilik sohasida sut mahsulotlariga bo‘lgan talab ortib bormogda. Shu
sababli qorako‘Ichilik rivojlangan xorijiy mamlakatlarda, aholining qorako‘lchilik mahsulotlariga
bo‘lgan talabini qondirish, aynigsa sut mahsulotlarining miqdori va sifati hamda seleksion-texnologik
jarayonlarni modernizatsiyalash bo‘yicha ilmiy tadqiqotlar olib borilmoqda. Barcha rangdagi
qorako‘l qo‘ylari 1,5 yosh davrga borib deyarli tirik vazni bo‘yicha tenglashib borishi kuzatiladi.
Ya’ni bu davrda yolg‘iz va egiz tug‘ilgan qo‘zilar orasida farq 3,5-4,0% tashkil giladi.

Materiallar va metodlar

O‘zbekiston Respublikasida juda ko‘p tadgiqotlarda qorako‘l sovliglarning sut mahsuldorligi
zotiga Yusupov S. Yu., Fazilov U. T., Gaziev A, individual irsiy xususiyatiga Gaziev A, oziqlanish
darajasiga Boboqulov.N.A, Turganbaev R.U yoshiga, etologik tipiga Xatamov A.X, konstitutsiyasiga
Yusupov S. Yu, Ismailov M.Sh tug‘ilish muddatiga, o‘sish va rivojlanish ko‘rsatkichlariga
Eshniyazov S., Gaziev A va boshga bir qator omillarga bog‘ligligi ko‘rsatilgan. Ilmiy — tadgiqot
ishlari Qoragalpog‘iston Respublikasi Qorao‘zak tumani qorako‘lchilikka ixtisoslashgan «Nurtilek-
qoraozek» fermer xo‘jaligida olib borildi. Qorako‘l qo‘ylari rangining xilma-xilligi bilan ajralib
turadi. Qora rangli qo‘ylar 75-80% dan ko‘proq, ko‘k qo‘ylar 13-17% ni, sur rangli qo‘ylar 5-6% ni,
boshqga rangli qo‘ylar 3,0% ni tashkil giladi. Qora qorako‘l qo‘ylari shu zotning asosi bo‘lib,
mustahkam konstitutsiyali, teri mahsuldorligi yuqori bo‘ladi. Ko‘k qo‘ylar jussasi yirikrog, lekin
bo‘sh, sur rangli qo‘ylar esa birmuncha nozikroq konstitutsiyaga egadirlar.

Tahlil va natijalar

Qo‘ylarning o‘sish va rivojlanish xususiyatlarini o‘rganish, ularning mahsuldorligini oshirishda
muhim ahamiyat kasb etadi. O‘sish va rivojlanish qorako‘l qo‘ylarida ma’lum qonuniyatlar asosida
ro‘y beradi. Ba’zi eksteryer ko‘rsatkichlar embrional davrda tezroq yoki jadal o‘sish va rivojlanish
xususiyatlari bilan tavsiflansa, ba’zilari postembrional davrda jadal o‘sish va rivojlanish xususiyatiga
ega. O‘sish va rivojlanishda irsiyat gonunlari muhim ahamiyatga egadir. Buni turli rangdagi qorako‘l
qo‘ylarida eksteryer hamda o‘sish va rivojlanish ko‘rsatkichlarida yaqqol ko‘rish mumkin. Bu
ko‘rsatkichlarning namoyon bo‘lishida tashqi muhit omillari va ma’lum darajada ta’sir ko‘rsatishi
ko‘pchilik tadgiqotchi olimlar tomonidan isbotlangan. Bizning tadqiqot ishlarimizda har xil rangdagi
gorako‘l go‘ylari va ulardan olingan avlodlarning o‘sish va rivojlanish xususiyatlarini o‘rganish
bo‘yicha tadqiqotlar olib borildi.

Tirik vazn dinamikasi ko‘rsatkichlari. Qorako‘l qo‘ylarining tirik vazni, ularning ma’lum
darajada sog‘lomligini, mahsuldorligini, konstitutsional mustahkamligini belgilovchi muhim
omillarning biri hisoblanadi.

Ushbu ko‘rsatkichlar qorako‘l qo‘ylarida yil fasllariga va ularning fiziologik holatiga qarab
o‘zgarib turishi ko‘pchilik olimlar tomonidan o‘rganilgan. Qorako‘l qo‘ylarining tirik vaznini imkon
darajada bir maromda saqlash, ularning mahsuldorligi, hayotchanligi, olinadigan avlodlarning yaxshi
o‘sishi va rivojlanishini ta’minlaydi. Shundan kelib chigqgan holda qo‘ylarni yetarli darajadagi tirik
vaznda saqlashga asosiy e’tibor qaratiladi. Tadqiqot ishlarini olib borish jarayonida turli rangdagi
gorako‘l qo‘ylarining va ulardan olingan avlodlarning tirik vazn ko‘rsatkichlarini o‘rganish
borasidagi tadgiqotlar olib borildi.

Shuni ta’kidlash lozimki, Qizilqum sharoitida cho‘l yaylov ozugabop o‘simliklar tanqisligi va
yaylov o‘simliklari hosildorligi kamligini hisobga olgan holda Qoraqalpog‘iston Respublikasi
sharoitida aynigsa gish va bahor mavsumlarida qo‘shimcha oziqlantirishni taqozo giladi. Chunki bu
davrda qorako‘l qo‘ylari uchun talab qilinadigan ozuqa to‘yimliligi yetishmasligi kuzatiladi. Bunday
davrda har bir bosh uchun o‘rtacha 200-250 gramm konsentrat ozuga va 0,5 ozuqa birligiga sifatli
pichan berish tavsiya qilinadi. Bunday holat hayvonlarning ikkinchi bo‘g‘ozlik davriga to‘g ri kelib,
homilaning me’yor darajasida rivojlanishiga zamin yaratadi. Kelgusida sog‘lom avlod olish imkonini
beradi. Qorako‘l qo‘ylarining tirik vazni sut mahsuldorligini hamda hayotchanligini belgilovchi
muhim foydali—xo‘jalik belgisidir. Qizilqum sharoitida urchitilayotgan turli rangga mansub urg‘ochi
qorako‘l qo‘zilarining tirik vazn dinamikasi 1 —jadvalda keltirilgan.

Jadval ma’lumotlari tahlili shuni ko‘rsatmoqdaki, qorako‘l qo‘ylarining tirik vazni sutdan
chiqgan davrda barcha rangdagilarda yuqori ekanini ko‘rsatadi: qora rangdagilarda 40,0+0,59 bo‘lgan
bo‘lsa, bu ko‘rsatkich sur rangdagilarda 37,2+0,58 ga teng bo‘lgan, oraliq o‘rinni ko‘k rangdagilarda
39,2+0,53ga tengdir. Xulosa qilib aytadigan bo‘lsak, bo‘gozlik davrida qorako‘l qo‘ylarining tirik
vazni sutdan chiggan davrga nisbatan 10-13 % kam bo‘lishi kuzatiladi. Buning asosiy sabablaridan
biri, birinchidan, bo‘g‘ozlik davrining qish oylariga to‘g‘ri kelishi natijasida ozuqgaviy tanqislikning
bo‘lishi, organizm uchun yetarli moddalar yetishmasligi bo‘lsa, ikkinchidan, o‘sha davrda homila
uchun katta miqdorda mineral moddalarga bo‘lgan talab oshib boradi. Sutdan chiqqan davrga kelib
yaylov o‘simliklari barqarorligi tufayli hayvon organizmi uchun ma’lum darajada ozugaviy moddalar
zaxirasi to‘planadi va ularning bevosita tirik vazniga ta’sir ko‘rsatadi.

1-jadval. Turli rangdagi qorako‘l qo‘ylarining tirik vazni, kg.

Tirik vazn, kg
Turli rangdagi e . Laktatsiyanin, Laktatsiyanin: Sutdan chiggan
gorako‘l q%‘yfgari n Bo'glozlik davri birinchi o‘srll kun%igi ikkinchi 0‘);1 kun%igi davr *
X+S, S, X+S, S, X+S, S, X+S, S,
Qora 30 35,0+0,45 6,90 37,3+0,68 8,79 39,4+0,55 8,01 40,0+0,59 | 8,13
Ko‘k 10 33,4+0,41 6,43 35,0+0,61 8,87 37,6+0,49 7,73 39,2+0,53 | 8,79
Sur 25 31,5+0,42 6,35 33,2+0,69 11,15 35,8+0,53 8,98 37,2+0,58 | 8,02

1-rasm. Turli rangdagi qorako‘l qo‘ylarining tirik vazni, kg.

Shuni ta’kidlash lozimki, qorako‘l qo‘ylarining tirik vazni, rangi kesimida tahlil giladigan
bo‘lsak, qorako‘l go‘ylar rangi qora rangga kiruvchi qo‘ylarda oqchil rangga kiruvchi qo‘ylarga
nisbatan barcha yoshi dinamikasi kesimida yuqori bo‘lganligini kuzatish mumkin. Bizning tajriba
ishlarimizda ko‘k rangli qorako‘l qo‘ylari tirik vazni bo‘yicha oraliq o‘rinni egalladi.

Ranglar orasidagi farq o‘rtacha 4-6% ni tashkil qgiladi. Shuni ta’kidlash joizki, bunday fargning
sut mahsuldorligiga bog‘ligligini hisobga olish zarur.

Turli rangdagi qorako‘l qo‘ylarining tirik vazni bo‘yicha olib borilgan tadgiqotlar natijasi
quyidagi jadvalda keltirilgan.

2-jadval. Har xil rangdagi qorako‘l qo‘zilarining tirik vazn dinamikasi, kg

Qora rangli | Ko‘k rangli | Sur rangli
Hayvonlarning Tug‘ilish tipi
yoshi n yolg‘iz n egiz n yolg‘iz n egiz n yolg‘iz n egiz
Tug‘ilganda 29 | 3,97+0,11* | 13 3,2+0,11 15 | 3,24+0,18 | 11 | 3,5+0,16 | 17 | 4,03+0,18 | 11 | 3,3+0,16
4-4,5 oyligida 24 | 24,2+0,27Y | 11 | 21,2+0,15 | 13 | 253+0,23 | 9 | 23,7+0,32 | 14 | 25,3+0,23 | 10 | 22,4+0,27
12 oyligida 21 | 31,3+0,38° | 9 | 29,8+0,27° | 12 | 30,6+0,34 | 8 | 30,3+0,21 | 13 | 31,6+0,34 | 7 | 29,3+0,19
18 oyligida 19 | 352+0,210 | 7 33,4+0,34* | 9 | 349+0,32 | 6 | 33,2+0,27 | 11 | 33,1+0,32 | 5 | 32,5+0,21

Eslatma: x — P<0,01; ¥ — P<0,001.

Jadval ma’lumotlari tahlilidan ko‘rinib turibdiki, tagqoslanayotgan har xil rangdagi qo‘ylardan
olingan yolg‘iz tipda tug‘ilgan qo‘zilarning tirik vazni egiz tug‘ilganlarga nisbatan yuqori bo‘lgan.
Shuni ta’kidlash joizki, yoshi kesimida tirik vazni bo‘yicha tafovut 18-oylik yoshiga borib
tenglashishi kuzatiladi. Ranglar kesimida bu farq saqlab qolingan. 18-oylik davrida yolg‘iz tug‘ilgan
gora rangdagi qo‘zilar o‘rtacha 35,2+0,21 tirik vaznga ega bo‘lgan bo‘lsa, sur rangdagilar 33,1+0,32
kg tirik vaznga ega bo‘lib, oraliq vaziyatda ko‘k rangdagilar turadi.

Barcha rangdagi qorako‘l qo‘ylari 1,5 yosh davrga borib deyarli tirik vazni bo‘yicha tenglashib
borishi kuzatiladi. Ya’ni bu davrda yolg‘iz va egiz tug‘ilgan qo‘zilar orasida farq 3,5-4,0% tashkil
giladi. Ammo shuni ta’kidlash joizki, qora rangli qorako‘l qo‘ylari ko‘k va sur rangdagilarga
garaganda yuqori ekanligini ko‘rish mumkin. Bu farq ranglar kesimida 4,5-5,5% tashkil giladi.

Tirik vaznning mutlaq va nisbiy o‘sishi

Har ganday organizmning o°‘sish jadalligini o‘rganishda mutlaq va nisbiy o‘sim hisobga olinadi.
Bu ko‘rsatkichlar kelgusida hayvonning o°sib rivojlanishida muhim rol o‘ynaydi, sababi bu kelgusida
hayvonning sog‘lomligi, jinsiy yetilishini belgilovchi asosiy omillardan biri hisoblanadi.

Qorako‘l qo‘ylarining sutdorligi ganchalik yuqori bo‘lsa, qo‘zilarning mutlag o‘simi me’yor
darajasida kechadi. Qorako‘l qo‘ylarining sutdorligi birinchi navbatda ularning sutkalik ozuga
ratsioniga bog‘ligdir. Amaliy tajribalardan ma’lumki, mutlaq o‘sim susayishi me’yor darajasidagi
tirik vazndan orqada qolishi hayvonlarning o‘z navbatida kasallikka beriluvchanligi oshadi.

Bizning tadgiqotlarimizda har xil rangga mansub qorako‘l qo‘ylarining mutlaq o‘simi quyidagi
jadvalda keltirilgan.

3-jadval. Har xil rangga mansub qo‘zilar mutlaq va nisbiy o‘sish ko‘rsatkichlari, kg. (15 oygacha)

O-‘sish ko‘rsatkichlari
Qo‘ylar rangi Mutlaqg o‘sish (15 oygacha) tug‘ilgandan 4-4,5 oygacha
n kg % n kg %
Qora rangli 29 31,23 786,0 24 20,23 589,5
Ko‘k rangli 15 30,20 732,0 13 22,06 580,8
Sur rangli 17 29,07 726,0 14 21,27 531,8

Jadval ma’lumotlari tahlili shuni ko‘rsatadiki, qora rangli qo‘zilarda 18 oylik davrgacha 31,23
kg, ya’ni (786,0%) tashkil gilgan bo‘lsa, ko‘k rangli qo‘zilarda bu ko‘rsatkich 30,20 kg (732%)
tashkil giladi. Sur rangdagilarda esa 29,07 kg (726%) tashkil giladi.

